
Sinf :  6
O’quvchi soni : 29
Chorak : III
Mavzu :     Aniq va mavhum otlar. 
O’qituvchi :   Qurbonova Nabira 

Bilim: Aniq va mavhum otlar mavzusi yuzasidan bilim hosil qilinadi.
Ko`nikma: Mashq va topshiriqlar asosida bilimlarni tanish vaziyatlarda qo`llash malakasi shakllantiriladi
Malaka:Egallagan ko`nikmalarni notanish vaziyatlarda qo`llay oladi.
Kompetensiya: Tushuna oladi, matnni orfoepiya qoidalariga amal qilib o`qiydi, imlo qoidalariga amal qila oladi, tanish va notanish vazaiyatlarda qo`llay oladi va farqini ajrata oladi.
Maqsad va vazifalar:

a) ta’limiy: O’quvchilarning og’zaki va yozma nutqlarini o’stirish. Mustaqil fikrlashga o’rgatish. Tez va ravon, to’g’ri o’qishga chiroyli va ravon yozishga o’rgatish.       
b) tarbiyaviy O’quvchilami mehnatsevarlikka, insoniylikka o’rgatish. Ulami vatanga mehr-muhabbat   ruhida tarbiyalash. Ularga odob, axloq tushunchalarini sindirish
d) rivojlantiruvchi O’quvchilaming bilim samaradorliklarini oshirish. Har bir fanga alohida qiziqish uyg’otish, bilish qobiliyatlarini rivojlantirish, o`quvchilarda mavzuga nisbatan qiziqish uyg`otish, bilimlarini kengaytirishga erishish.

O`quv jarayonini mazmuni : 
Mavzu haqida o‘quvchilarga tushuncha va ko‘nikmalar berish, mavzuni taxhlil qilish.

O`quv jarayonini amalga oshirish texnologiyasi:

Metod: Amaliy, nazariy, aralash, noan`aviy, ananaviy
Usul: Aqliy hujum, savol-javob, kichik guruhlarda ishlash
Shakl:  yakka va guruhlarga ishlash
Vosita: Darslik, testlar, jadvallar, audio va video materiallar, didaktik va tarqatma materiallar
Nazorat: Og`zaki, yozma savol-javob test.
Baholash: 5 balli tizim asosida
        Darsning borishi (reja):
1.Tashkiliy qism: 
a)Salomlashish, 
b)tozalikni aniqlash, 
d)davomatni       aniqlash 
c) darsga tayyorgarlik ko`rish va dars rejasi
           2. Uyga vazifani so`rab baholash: 
a) og`zaki so`rov 
b) daftarni tekshirish
v) tarqatma materiallar orqali 
g) misollar yechish 
e) amaliy.

Yangi mavzu bayoni:

· Shaxs, predmet, joy yoki hodisa nomini bildiradigan so’zlarga ot deyiladi : odam, o’quvchi, ishchi so’zlari shaxsni, maysa, kitob, ildiz, bulut so’zlari predmetni, yolg’on, bahs, kengash, raqobat, bayram, janjal so’zlari hodisani, qishloq, shahar, ovul so’zlari joyni bildiradi.
· Ot kim, nima, qayer so’roqlariga javob bo’ladi.
· Kim? so’rog’i shaxsni bildiruvchi so’zlarga, nima? so’rog’i narsa-buyumni bildiruvchi so’zlarga, qayer? so’rog’i joy nomini bildiruvchi so’zlarga beriladi.  Shunga ko’ra otlar shaxs otlari, narssa-buyum otlari, o’rin-joy otlariga bo’linadi.

BEVOSITA KUZATISH MUMKIN/MUMKIN BO’LMAGAN NARSA NOMINI BILDIRISHIGA KO’RA OTLAR:

	ANIQ OTLAR
	MAVHUM OTLAR

	· Ifodalagan narsani sezgi a’zosi 
bilan sezish mumkin :

	· Ifodalagan narsani sezgi a’zosi bilan 
sezish mumkin emas :


	Daraxt, kishi, ovoz, rang
	Dev,sevgi, tuyg’u, yaxshilik, gina, ibo, mung, rashk, taskin, go’zallik



      

Aniq otlar birlik va ko’plik shaklida qo’llana oladi, ammo mavhum otlar ko’plik ma’nosi emas , balki ta’kidlash, kuchaytirish ma’nolari ifodalanadi. 
Mavhum otlar –lik, -ch, -inch  qo’shimchalari yordamida yasaladi.
Shodlik, quvonch, sevinch, ovunch, tinchlik, yupanch, yaxshilik, o’kinch

Yangi mavzuni mustahkamlash:

Berilgan otlarni aniq va mavhum otlarga ajrating:
 
Baxt, qalam, o’rik, uyqu, hayo, o’y, tovus, rang, qo’shiq, kitobxon, ahmoqgarchilik

312-mashq. Aniq va mavhum otlarga qo’shilgan ko’plik qo’shimchasining qo’llanilishiga izoh bering.

1-guruhga :

1. U o’z qalbida kechayotgan tuyg’ularning nomini bilmas, shu daqiqadagi holatini o’rtoqlariga ham izohlab berolmas edi. 
2. Hunarlaringni, didlaringni rosa ishlatib, chiroyli bino solib bersalaring, bas.

2-guruhga :

3. Mening Jasur ismli ukam bor. U hayvonlarni, ayniqsa, itlarni yaxshi ko’radi.
4. Ular qushchalarni tomosha qilishadi. 

313-mashq. Gaplardagi otlarni aniq va mavhum otlarga ajrating.

1. Hasad – yurakning zanglashi, qaysarlik mag’lubiyat sababchisidir.
2. Oyog’ingiz yugursa, maqsadingizga yetkazadi, tilingiz yugursa boshingizga falokat keltiradi. 

3. Yalqovlik muhtojlik belgisidir.
4. Narsa deb odamlar e’tiboridan qolish yomon.

5. Hayo qalbning haqiqiy ko’zgusidir.
6. Mardlik – insonning husni


Uyga vazifa:  Mavzuni o`qib o`rganib kelish, xalq maqollaridan aniq va mavhum otlar ishtirok etganlarini to’plb kelish,  314-mashq

[bookmark: _GoBack]    Foydalanilgan adabiyotlar:  6-sinf darsligi, qo`shmcha adabiyotlar, internet resurslari.

